
Bab : Batil Firqe
Fasl : Shakiliyat
Sawal No : 246
Upload Date : 18-07-2024

Topic : Shakil Bin Haneef Ko Manne Walo Se Talluqat
Rakhna
Sawal : Hazrat Mufti Sahab, Agar Kisi Ka Beta Aur Bahu
Shakili Ho Jaaye Aur Ghar Ke Zimmedaro Ko Maslan Maa
Baap Bhai Wagereh Ko Pata Bhi Ho, Ke Beta Aur Bahu
Shakili Ho Chuke Hai, Aur Shakeel Bin Hanif (Mal'un) Aur
Uske Maanne Walo Se Beta Rabt Me Bhi Ho, Uske Bawajud
Baap Apne Bete Aur Bahu Ko Apne Ghar Par Panah De, To
Aise Maa Baap Bhai Ke Baare Me Shariat Ka Kya Hukm Hai
? Aur Agar Koi Shaks Bahar Se Bhi Inka Saath De, To Unka
Shariat Me Kya Hukm Hai ?
Jawab : Shakeel Bin Haneef Or Uske Maane Wale Huzur
(Sallalahu Alaihi Wassalam) Ko "Aakhri Nabi" Nahi Maante,
Iske Alava Dusre Aqeedo Me Bhi Kharabi Payi Jaane Ki
Wajah Se Imaan Se Nikal Chuke Hai.
▪️ Lihaza Ese Bure Aqeede Rakhne Walo Se Dili Taaluqat,
Dosti Or Milna Julna Rakhne Ki Ijazat Shariat Me Nahi Hai.
▪️ Ha Agar Unke Saath Taaluqat Rakhne Me Unki Sahih
Rahnumai Ki Jaa Sakti Ho, Ya Ese Logo Ke Nuqsaan Se
Bachne Ke Liye Unse Taalluqat Rakhe, To Iski Bhi Gunjaish
Hai.
▪️ Lihaza Sawal Me Mazkur Baap Ka Apne Sahkili Bete Or

Bahu Ko Panah Dena, Mahaz Bete Se Mohabbat Ki Wajah
Se Ho, To Esa Talluq Rakhna Jaiz Nahi Hai, Haan! Agar
Baap Ke Zahan Me Ho, Ke Talluq Rakhne Me Is Ki Sahih
Rahunami Ka Mawqa Milega, Ya Panah Dene Ki Wajah Se
Uske Nuqsaan Dene Se Bacha Ja Sakta Hai, To Iski Ijazat
Hai. Fakt - Allah Ta'ala Sabse Zyada Janne Wale Hai.

